
(əvvəli 1-ci səhifədə)
Ona görə də əksər iqtisadi 

layihələr məhz Azərbaycan və 
Türkiyənin iştirakı ilə reallaşdırılır. 
Bu məsələni xüsusilə qabardan 
dövlət başçımız deyir ki, Bakı–Tbi-
lisi–Qars dəmir yolu kimi nəhəng 
infrastruktur layihəsi Asiyanı Avropa 
ilə birləşdirir və bu yolla yükda-
şımaların həcmi artır: “Bu, yeni 
nəqliyyat dəhlizidir, yeni nəqliyyat 
damarıdır. Azərbaycan dost, qonşu 
ölkələrlə birlikdə bu layihənin icrası 
ilə Avrasiyanın nəqliyyat xəritəsini 
yenidən tərtib etmiş olur. Nəzərə 
alsaq ki, nəqliyyat baxımından bu, 
çox əlverişli yoldur, mən bütün dost 
ölkələri bu yoldan istifadə etməyə 
çağırıram, o cümlədən Avropa 
ölkələrini, Macarıstanı, Özbəkistanı, 
Qırğızıstanı. Artıq Qazaxıstan, 
Türkiyə, Azərbaycan bu yoldan 
istifadə edir”. Bütün bunlar isə 
qonşu və qardaş ölkələrlə yanaşı, 
dünyanın bir çox başqa ölkələrini də 
Azərbaycana investisiya gətirməyə 
həvəsləndirir. 

Türkdilli ölkələrin əməkdaşlığını 
zəruri edən çoxsaylı faktorlardan 
biri də dünyadakı qloballaşma, 
müasir çağırışlar şəraitində bu 
dövlətlərin birliyinin yaradılmasına 
olan ehtiyacdır. Müxtəlif formatlarda 
keçirilən sammitlər çərçivəsində 
səslənən fikirlər göstərir ki, si-
yasi və diplomatik həmrəyliyi ən 
yüksək səviyyədə saxlamaq bu 
ölkələrin hər birinin marağındadır. 
Dövlət başçımız bildirib ki, türkdilli 
dövlətlər sıx əlaqələrə malikdir. 
Bu əlaqələr siyasi, iqtisadi, ticarət, 
energetika, nəqliyyat, humanitar 
sahələri əhatə edir. Ölkələrimiz 
beynəlxalq təşkilatlarda da bir-
birinə dəstək verir və bu dəstək çox 
önəmlidir. Üstəlik, türkdilli ölkələrin 
əməkdaşlığı həm region, həm də 
dünya üçün böyük önəm daşıyır. 

Son zamanlar bu dövlətlər 
arasında birliyin təmin edilməsinə 
böyük əzmkarlıq və ən başlı-
cası, müəyyən edilən qərarları 
yerinə yetirməyə sadiqlik vardır. 
Ölkələrimiz arasındakı iqtisadi, 

investisiya, energetika, nəqliyyat 
sahələrində potensial əməkdaşlığın 
konkret layihələrinə diqqət yetirsək, 
görərik ki, iqtisadi əməkdaşlığa 
böyük önəm verilir. 

Danılmaz faktdır ki, Azərbaycan 
türkdilli dövlətlər üçün tranzit 
ölkədir. Həm enerji daşıyıcıları, 
həm də digər yüklər Azərbaycan 
ərazisindən keçir. Nəqliyyat 
Təhlükəsizliyi Əməkdaşlıq Şurasına 
üzv dövlətlər üçün də Azərbaycan 
böyük əhəmiyyətə malik ölkədir. 
Bakı Beynəlxalq Dəniz Ticarəti Li-
manı kimi müasir infrastruktura ma-
lik obyekt bu işə böyük töhfədir. Li-
manın ümumi yükdaşıma qabiliyyəti 
25 milyon tona bərabərdir. Bakı-
Tbilisi-Qars dəmir yolu həm iqtisa-
di, həm də siyasi maraqları təmin 
etmək nöqteyi-nəzərindən çox 
əhəmiyyətlidir. Çünki türkdilli ölkələr 
Avropanı, Qafqaz və Orta Asiya-
dan keçməklə, Çin vasitəsilə Şərqi 
Asiyaya bağlayacaq bu strateji xətt 
üzərində yerləşir. 

Xatırladaq ki, Türkdilli Dövlətlərin 

Əməkdaşlıq Şurasının yaradılması 
barədə qərar 2010-cu il sentyab-
rın 16-da Türkdilli ölkələrin dövlət 
başçılarının İstanbulda keçirilən 
10-cu Zirvə toplantısında qəbul 
edilmişdir. Azərbaycan, Türkiyə, 
Qazaxıstan və Qırğızıstanın üzv 
olduğu bu qurumun əsas məqsədi 
eyni dildə danışan və oxşar mədəni 
mühitdə yaşayan xalqların birliyinin 
gücləndirilməsi, siyasi və ticari-iqti-
sadi əlaqələrin möhkəmləndirilməsi 
üçün yeni regional Ümumtürk Birli-
yinin yaradılmasıdır.

Sonda yada salaq ki, bu il yan-
varın 17-18 -də İstanbulda TDƏŞ 
çərçivəsində Türk İnvestisiya Fon-
dunun yaradılması ilə bağlı texniki 
iclasın 1-ci mərhələsi keçirilmişdir. 
Oktyabrda isə, gündəlikdəki əsas 
şəhər Bakı olacaq. Yəni, paytaxtı-
mız Türkdilli Dövlətlərin Əməkdaşlıq 
Şurasının növbəti – VII Sammitinə 
hazırlaşır.

İttifaq MİRZƏBƏYLİ,  
“Xalq qəzeti” 

Bakıda “Bizim həyət” layihəsi çərçivəsində 
abadlaşdırılan növbəti həyət istifadəyə verilib

Heydər Əliyev Fondunun 
vitse-prezidenti, IDEA İctimai 
Birliyinin təsisçisi və rəhbəri 
Leyla Əliyeva həyətin açılışın-
da, o cümlədən tədbir zamanı 
keçirilən kütləvi ağacəkmə 
aksiyasında iştirak edib.

Ümumi sahəsi 1,4 hektar 
olan həyət Binəqədi rayonu, 
Abay Kunanbayev küçəsi 
3, 3A, 5/13, 5B, 5V, 5A/15 
və Süleyman Sani Axundov 
küçəsi 15/1 ünvanlarında 
2650 nəfər sakinin yaşadığı 

beşmərtəbəli yeddi binanı 
əhatə edir.

“Bizim həyət” layihəsinin 
əsas məqsədi paytaxt Bakıda 
həyətlərin ekoloji cəhətdən 
təmiz saxlanılması və abad-

laşdırılması, şəhər ekolo-
giyasının sütununu təşkil 
edən yaşıllıqların bərpası, 
sağlam həyat tərzinin forma-
laşdırılması, sakinlər üçün 
təhlükəsiz və rahat yaşam 
şəraitinin yaradılmasıdır.

Abadlaşdırılan növbəti 
həyətdə əlil və sağlamlıq im-
kanları məhdud olan insan-
ların rahat hərəkəti nəzərə 
alınıb, bütün yaş qrupları 
üzrə uşaqların inkişafı üçün 
əlverişli şəraitin yaradılması, 

gənclərin asudə vaxtları-
nın səmərəli keçirmələri və 
onlarda sistematik idmanla 
məşğulolma refleksinin ya-
radılması məqsədilə süni ör-
tüklü mini futbol və basketbol 

meydançaları, müxtəlif idman 
qurğuları və uşaqlar üçün 3 
oyun meydançası salınıb. 

Eyni zamanda, ərazidə 
5 söhbətgah inşa edilib, 
çoxsaylı oturacaqlar, tullantı-

lar üçün qutular quraşdırılıb, 
həyətdəki xeyir-şər evi əsaslı 
təmir olunub və bütün ava-
danlıqlarla təmin edilib.

Sakinlərin istək və maraq-
ları nəzərə alınaraq, həyətdə 

yeni işıqlandırma dirəkləri 
quraşdırılıb, binaların fasad-
ları, dam örtükləri və giriş 
hissələri tam təmir olunub, 
bloklara yeni dəmir qapılar 
və plastik pəncərələr quraş-
dırılıb. Həyətin ərazisindəki 
mövcud yaşıllıqların bərpası 
ilə yanaşı, əlavə olaraq 100 
ağac, gül kolları əkilib və 3 
min kvadratmetr ərazidə ya-
şıllıq zolağı salınıb. Həmçinin 
sakinlərin təhlükəsizliyinin 
təmin edilməsi məqsədilə 
ərazidə müşahidə kameraları 
quraşdırılıb.

Binəqədi rayonunda 
sakinlərin istifadəsinə veril-
miş həyət layihə çərçivəsində 
paytaxtımızda abadlaşdırılan 
iyirmi səkkizinci həyətdir.

Sözügedən layihənin 
Bakının bütün rayonlarında 
həyata keçirilməsi nəzərdə 
tutulur. Bununla əlaqədar, 
paytaxtımızın abadlaşdırıl-
maya ehtiyacı olan həyətləri 

haqqında məlumat və 
tövsiyələrin IDEA İctimai 
Birliyinə təqdim edilməsi 
xahiş olunur. 

AZƏRTAC

Azərbaycan Türkdilli Dövlətlərin Əməkdaşlıq 
Şurasının növbəti sammitinə hazırlaşır

 � Avqustun 6-da IDEA İctimai Birliyinin 
təmirə ehtiyacı olan həyətlərin abadlaşdırılmasına 
yönəlmiş “Bizim həyət” layihəsi çərçivəsində 
Bakıda abadlaşdırılan növbəti həyət sakinlərin 
istifadəsinə verilib. 

AZƏRBAYCAN RESPUBLİKASI 
NAZİRLƏR KABİNETİNİN QƏRARI
№ 338                                                    Bakı şəhəri, 1 avqust 2019-cu il

“Nəzarət-kassa aparatlarının istismarı 
Qaydaları”nın təsdiq edilməsi barədə

“Azərbaycan Respublikasının Vergi 
Məcəlləsində dəyişiklik edilməsi haqqında” 
Azərbaycan Respublikasının 2018-ci il 30 
noyabr tarixli 1356-VQD nömrəli Qanunu-
nun tətbiqi və “Azərbaycan Respublikası 
Vergi Məcəlləsinin təsdiq edilməsi, qüvvəyə 
minməsi və bununla bağlı hüquqi tənzimləmə 
məsələləri haqqında” Azərbaycan Res-
publikası Qanununun və bu Qanunla 
təsdiq edilmiş Azərbaycan Respublikası 
Vergi Məcəlləsinin tətbiq edilməsi barədə” 
Azərbaycan Respublikası Prezidentinin 
2000-ci il 30 avqust tarixli 393 nömrəli 
Fərmanında dəyişiklik edilməsi haqqında” 

Azərbaycan Respublikası Prezidentinin 2018-
ci il 20 dekabr tarixli 414 nömrəli Fərmanının 
1.1.5-ci yarımbəndinin icrasını təmin etmək 
məqsədilə Azərbaycan Respublikasının 
Nazirlər Kabineti QƏRARA ALIR:

1. “Nəzarət-kassa aparatlarının istismarı 
Qaydaları” təsdiq edilsin (əlavə olunur). 

2. “Azərbaycan Respublikasının 
ərazisində nəzarət-kassa aparatlarının tətbiq 
olunması haqqında” Azərbaycan Respubli-
kası Nazirlər Kabinetinin 1995-ci il 28 dekabr 
tarixli 266 nömrəli Qərarı ləğv edilsin.

Novruz MƏMMƏDOV 
Azərbaycan Respublikasının 

Baş Naziri

Elmar MƏMMƏDYAROV: Azərbaycan 
Türkmənbaşıda iqtisadi foruma 
yetərincə əsaslı şəkildə hazırlaşıb 

– Cənab nazir, Siz Türkmənistan 
Prezidentinin Aktau şəhərində Xəzəryanı 
ölkələrin dövlət başçılarının V Zirvə 
toplantısında səsləndirdiyi I Xəzər İqtisadi 
Forumunun keçirilməsi təşəbbüsünü necə 
qiymətləndirirsiniz?  

– İlk növbədə, fürsətdən istifadə edib, 
Türkmənistan xalqına ən səmimi istəkləri 
çatdırmaq və sizi bir daha Azərbaycanda 
ölkənizə ənənəvi olaraq daim hiss etdi-
yimiz dostluq münasibətlərinə, qardaşlıq 
hisslərinə əmin etmək istərdim. Bizi tarixən 
ümumi köklər birləşdirir, coğrafi baxımdan 
biz Xəzərlə bağlıyıq. Xəzər xalqlarımızın 
taleyində həmişə mühüm rol oynayıb. 
Odur ki, heç də təsadüfi deyil ki, istər 
Azərbaycanda, istərsə də Türkmənistanda 
Xəzər dənizinin, habelə sahilyanı ölkələr 
arasında beynəlxalq əməkdaşlığın poten-
sialının açılmasına belə böyük əhəmiyyət 
verilir. 

Bununla əlaqədar olaraq, biz öz 
tərəfimizdən Xəzər İqtisadi Forumunun 
çağırılması haqqında Türkmənistan Pre-
zidentinin təşəbbüsünü alqışlayırıq. Bu 
təşəbbüs tərəfimizdən qəbul edilmiş və 
beş Xəzəryanı ölkə arasında əməkdaşlığın 
Xəzəri sülh, mehriban qonşuluq və 
əməkdaşlıq zonasına çevrilməsini elan 
edən Konvensiyanın müddəalarını prak-
tiki məzmunla dolğunlaşdırmaq naminə 
fəallaşdırılmasının yeni formatına 
çevriləcək. 

– Gələcəkdə Xəzəryanı regionun 
iqtisadi inkişafında Azərbaycan Respub-
likasının rolunu və potensialını necə 
qiymətləndirirsiniz?  

– Məlum olduğu kimi, sənayeləşmə 
erası başlayandan etibarən Bakı istər 
quruda, istərsə də dənizdə neft-qaz 
resurslarının mənimsənilməsinin pioneri 

və əsas mərkəzi olub. Bu, XIX əsrdə də, 
sovet dövründə də, dövlət müstəqilliyimizin 
bərpasından sonrakı dövrdə də belə olub. 
Biz regionumuzun zəngin iqtisadi poten-
sialının açılmasında bu fəal iştirak xəttini 
davam etdirmək əzmindəyik. Əlbəttə, 
Azərbaycan Respublikası qonşu ölkələrlə 
sıx qarşılıqlı fəaliyyəti birgə səylərimizə 
ciddi təsir edən amil kimi nəzərdən keçirir. 
Biz həm ikitərəfli və üçtərəfli əsasda, həm 
də bütün Xəzəryanı dövlətləri birləşdirən 
əsasda qarşılıqlı faydalı kooperasiyanın 
müxtəlif formatlarına açığıq.  Əsas məsələ 
budur ki, həyata keçirdiyimiz layihələr 
ölkələrimizin maraqlarına cavab versin və 
müxtəlif sahələrdə aramızda mövcud olan 
əməkdaşlığın daha da dərinləşməsinə 
xidmət etsin.   

Azərbaycan öz iqtisadiyyatının stra-
teji inkişaf kursunu, o cümlədən regional 
əməkdaşlığın birgə inkişafımızın əldə 
edilməsi naminə daha da genişlənməsi və 
dərinləşməsi kursunu bundan sonra da 
ardıcıl olaraq həyata keçirəcək. 

– Cənab nazir, mümkünsə, 2019-cu il 
avqustun 12-də Türkmənbaşı şəhərində 
keçiriləcək Xəzəryanı Dövlətlərin İqti-
sadi Forumuna Azərbaycan nümayəndə 
heyətinin hazırlığı və qarşıdakı 
görüşlərdən, bu forumda qəbul ediləcək 
qərarlardan sizin gözləntiləriniz barədə bir 
neçə kəlmə deyə bilərsinizmi?   

– Artıq qeyd etdiyim kimi, Azərbaycan 
Xəzəryanı ölkələrin iqtisadi əməkdaşlığının 
möhkəmlənməsinə və zəngin potensia-
lının tam açılmasına çox böyük maraq 
göstərir.  Zənnimizcə, biz Türkmənbaşıda 
keçiriləcək iqtisadi foruma yetərincə 
əsaslı şəkildə hazırlaşmışıq. Xəzəryanı 
ölkələrin əməkdaşlığının bu formatının işə 
salınmasından bizim əsas gözləntilərimiz 
qarşılıqlı fəaliyyəti regionda həyata 
keçirilən mühüm təşəbbüslər çərçivəsində 
konkretləşdirməkdən ibarətdir. Düşünürük 
ki, energetika, logistika və digər layihələrin 
intensivləşdirilməsi ölkələrimizin hər birinin 
və bütövlükdə Xəzər məkanının maraqları-
na xidmət edəcək.  

Türkmənistanlı həmkarlarımızı və 
tərəfdaşlarımızı bu mühüm təşəbbüs 
münasibətilə bir daha təbrik etmək 
istərdim. Əminəm ki, bu təşəbbüs həm 
Türkmənistanın, həm də Azərbaycanın və 
digər Xəzəryanı dövlətlərin inkişafı naminə 
nəzərəçarpacaq bəhrələr verəcək. 

Dövlət Neft Fondu qızıl ehtiyatlarının 
statistikası hesabatı ilə bağlı açıqlama yayıb

 � Azərbaycan Respublikası Dövlət Neft Fondu (ARDNF) Ümumdünya 
Qızıl Şurasının (World Gold Council) avqustun 1-də yenilədiyi dünya ölkələri 
üzrə rəsmi qızıl ehtiyatlarının statistikası hesabatında Azərbaycanın bu 
reytinqdə yer almaması ilə bağlı bildirib ki, qeyd edilən qurum ölkələrin qızıl 
rezervləri barədə məlumatı Beynəlxalq Valyuta Fondundan (BVF) əldə edir və 
bu statistika özündə əsasən Maliyyə Nazirliyi və Mərkəzi Banklar kimi monetar 
və fiskal qurumların balansında olan qızıl ehtiyatlarını özündə birləşdirir.

Fonddan AZƏRTAC-a bildirilib ki, bu 
səbəbdən Dövlət Neft Fondunun qızıl 
investisiyaları qurumun rüblük hesabatında 

öz əksini tapmayıb.
Qeyd edilib ki, ARDNF-nin 

İnvestisiya siyasəti və İnvestisiya 
qaydalarının tələblərinə uyğun 
olaraq iyunun 30-na ARDNF-nin in-
vestisiya portfelinə daxil olan qızılın 
miqdarı 95,47 ton (3 069 414,783 
troya unsiyası və ya 4 356,4 milyon 
ABŞ dolları) təşkil edir. ARDNF-
nin investisiya portfelinə daxil olan 
qızıl yatırımları ilə bağlı məlumatlar 

fondun rüblük və illik hesabatları vasitəsilə 
mütəmadi olaraq ictimaiyyətə açıqlanır.

Qeyd: Qərara edilmiş əlavələrin tam mətni ilə www.cabmin.gov.az və www.
xalqqazeti.com saytlarında tanış ola bilərsiniz.

 � Azərbaycan Respublikasının xarici işlər naziri Elmar 
Məmmədyarov “Vneşnyaya politika i diplomatiya Turkmenistana” 
jurnalına müsahibə verib.  AZƏRTAC həmin müsahibəni təqdim edir.


